
DAGUR ÞÓR BALDVINSSON  
formaður körfuknattleiksdeildar TINDASTÓLS

KYNNINGARBÆKLINGUR KÖRFUKNATTLEIKSDEILDAR TINDASTÓLS 2025-2026

Stjórn KÖRFUKNATTLEIKSDEILDAR TINDSTÓLS 2025-2026

Nú er enn eitt tímabilið í körfunni hafið og mikið um að vera þetta árið eins og svo oft áður. Þátttaka 
karlaliðsins í ENBL er nýtt og áhugavert verkefni sem stjórn Körfuknattleiksdeildar Tindastóls 
þótti spennandi að taka þátt í vegna þess að í ENBL er hægt að spila heimaleikina á Sauðárkróki 
ólíkt keppnum á vegum FIBA. Einnig eiga bæði karla- og kvennalið félagsins heimaleiki í 16 liða 
úrslitum VÍS-bikarsins í desember og keppni í Bónusdeildinni fer vel af stað, auk fjölmargra yngri 
flokka leikja og móta. Við höfum í langan tíma geta litið hreykin um öxl og glaðst yfir þróttmiklu 
starfi og frábærum árangri í karla- og kvennakörfunni og ekki síður í unglingastarfinu. Sigrarnir 
sem hafa unnist innan vallar eru margir minnisstæðir og fyrir þá erum við auðvitað þakklát. Ég 
vil þó líka nefna þá sigra sem við erum í raun að vinna saman í gegnum þykkt og þunnt alla daga 
ársins. Þar hef ég auðvitað í huga það mikla starf sem vinnufúsar hendur sjálfboðaliða leggja af 
mörkum í félagsstarfinu. Sú áratugalanga viðvera og þær tugþúsundir vinnustunda sem gífurlega 
stór hópur hefur skilað félaginu er svo sannarlega gulls ígildi.
  Og þá á ég auðvitað eftir að nefna stuðningsmannahópinn sem er fyrir löngu orðinn heimsfrægur 
á Íslandi. Með fullri virðingu fyrir framlagi allra þeirra sem keppa fyrir okkar hönd og þá auðvitað 
ekki síst leikmanna meistaraflokks karla sem svo oft eru á skjánum ætla ég að leyfa mér að halda 
því fram að þær tugþúsundir sem hafa fylgst með körfunni í sjónvarpi síðustu árin hafa ekki límst 
við skjáinn eingöngu vegna hrifningar sinnar á einstökum leikmönnum heldur vegna þess hvernig 
stemningin á pöllunum hefur verið. Fólk um allt land hefur hrifist með og það kæmi mér ekkert á 
óvart að einhverjir þeirra sem fylgjast með leikjunum okkar úr sófanum heima í stofu séu jafnvel 
búnir að kaupa sér kúrekahatt sem okkar óborganlega stuðningsmannasveit, Grettir, er búin að 
gera að svo virkilega skemmtilegu vörumerki.
  Grettir, og allir þeir sem taka þátt í þessari ólýsanlegu hvatningu, er svo miklu 
meira en bara aðdráttarafl fyrir sjónvarpsáhorfendur. Síkið hefur orðið að mikilli 
fyrirmynd fyrir stuðningsmenn samherja okkar í körfuboltanum um allt land og 
ég er viss um að smitáhrifin eiga eftir að teygja sig yfir á aðra áhorfendapalla 
annarra íþróttagreina líka.
  Þau eru auðvitað mörg fyrirvaralausu útköllin og verkefnin sem hlaupa þarf 
í en ég hef í rauninni aldrei heyrt nokkurn kvarta. Hópurinn sem stendur 
að baki rekstri körfuknattleiksdeildarinnar er afar þéttur og launin þegar 
vel gengur streyma þannig frá áhorfendapöllunum að það er eiginlega 
engin leið að hætta eins og sungið var hér um árið. Hafandi sagt það 
vil ég engu að síður þakka öllum okkar sjálfboðaliðum fyrir framlag 
þeirra og ég vil sömuleiðis þakka bæjarbúum á Sauðárkróki og 
öðrum sveitungum okkar fyrir stórkostlega nærveru. Einnig vill ég 
þakka styrktaraðilum Kkd. Tindastóls kærlega fyrir stuðninginn 
í gegnum árin. En á seinasta ári styrktu 130 fyrirtæki rekstur 
deildarinnar og fullt af einstaklingum. 

Góða skemmtun í vetur og áfram Tindastóll!!
Dagur Þór Baldvinsson, formaður kkd. Tindastóls

Kæru stuðningsmenn

Líst mjög vel á bæinn
„Ég heiti Júlíus Orri og er 24 ára Akureyringur.“ Það er auðvitað ekki á hverjum 
degi sem Akureyringar ganga til liðs við Tindastól og það vakti því talsverða 
athygli þegar Júlíus Orri, nýkrýndur Íslandsmeistari með Stjörnunni ákvað 
að taka stökkið norður í Skagafjörðinn í sumar. Ef einhverjir höfðu efasemdir 
þá eru þær horfnar því kappinn hefur spilað vel í upphafi móts og virðist 
hafa fallið snyrtilega inn í hópinn. Stóllinn lagði nokkrar spurningar fyrir 
Júlíus Orra.

Er mikill áhugi fyrir körfubolta í fjölskyldunni þinni? Já það er mjög 
mikill áhugi. Báðar systur mínar eru mjög duglegar að mæta á leiki 
hjá mér og mamma mín líka. Ágúst heitinn pabbi minn var svo 
þjálfarinn minn í yngri flokkum og var alltaf mjög mikið í kringum 
körfubolta þar sem hann bæði spilaði og þjálfaði. 

Hvenær byrjaðir þú að æfa körfubolta? Ég byrjaði að æfa 
körfubolta sjö ára gamall. 

Hvernig finnst þér tímabilið byrja? Mér finnst tímabilið byrja 
mjög vel. Þetta er mjög skemmtilegur hópur sem nær 
vel saman. Evrópukeppnin hefur verið mjög skemmtileg 
tilbreyting og ég vil meina að hún þjappi hópnum enn betur 
saman með öllum þessum ferðalögum og þeim tíma sem við 
eyðum saman þar. 

Hver sýnist þér vera aðalmunurinn á liðinu í ár miðað við í fyrra? 
Mér líður eins og þetta sé meiri heild nún, meiri agi á hvernig 
við spilum. Ég held að við eigum bara eftir að bæta við okkur 
það sem líður á tímabilið. 

Hvernig líst þér á körfuboltabæinn Sauðárkrók og 
stuðningsmenn liðsins? Mér líst mjög vel á bæinn og það 
hefur í raun komið mér á óvart hvað það er gott að vera 
hérna. Maður hafði heyrt að stuðningsmennirnir og fólkið 
í bænum hafi mjög mikla ástríðu fyrir körfuboltanum og ég 
tók mjög vel eftir því þegar ég kom hingað. En allir taka 
mjög vel á móti manni. Umgjörðin og stemmingin í leikjum 
er sú besta í deildinni að mínu mati. 

Ef þú mættir velja einn liðsfélaga í hópinn, sem er og hefur 

JÚLÍUS ORRI ÁGÚSTSSON
Bakvörður í KARLALIÐI TINDASTÓLS



ekki spilað með Tindastól áður, hver yrði fyrir 
valinu og hvers vegna? Það er alltaf erfitt að 
velja bara einn en ætli ég velji ekki bara Styrmi 
Þrastar. Hann var orðaður við Stólana og ég 
held að það væri mikil stemming að hafa hann 
í liðinu. 

Var mikill rígur á milli Þórs og Tindastóls, bæði 
í yngri flokkum 
og meistaraflokki, 
þegar þú varst að 
spila með Þór? 
Ég fann ekki fyrir 
því þegar ég var 
yngri allavega. Í 
yngri flokkunum 
var minn árgangur 
í Þór mjög öflugur 
og við kepptum lítið 
á móti Tindastól. 
Aftur á móti í 
meistaraflokki var 
Tindastóll með 
töluvert sterkara 
lið, þannig að ég 
fann lítið fyrir 
einhverjum ríg á 
milli þessara liða. 

Var það ekkert erfið 
ákvörðun að skipta 
yfir í lið Tindastóls 
eftir að hafa unnið 
titilinn í Síkinu með 
liði Stjörnunnar? 
Jú, það var alveg erfið ákvörðun en ég var 
samt alltaf mjög spenntur fyrir þessu þegar ég 
vissi að ég gæti verið að fara á Krókinn. Líka 
þar sem ég er stutt frá mínum heimahögum þá 
fannst mér þetta passa mjög vel. 

Í úrslitarimmunni í vor, hvaða leikmanni 
Tindastóls var erfiðast að spila á móti? Ég 
myndi segja að Sigtryggur Arnar eða Basile 

hafi verið erfiðastir. 

Þú spilar í treyju númer 21 – einhver ástæða 
fyrir því? Nei, í rauninni ekki, ég var alltaf nr. 8 
en það var upptekið í Stjörnunni og núna er ég 
orðinn vanur 21. 

Hefur eitthvað komið þér á óvart eftir að þú 
skiptir í Tindastól? 
Nei, ekki mikið, ég 
vissi að stemmingin 
í kringum liðið 
væri mjög góð. En 
auðvitað er bara 
mikill munur að 
spila í Síkinu með 
allt þetta fólk með 
sér í liði heldur en 
á móti. 

Með hvaða 
leikmanni hefur þér 
þótt skemmtilegast 
að spila? Ég get 
eiginlega ekki 
valið einn, finnst 
mjög gott að spila 
með þeim öllum. 
Það er samt mjög 
skemmtilegt að 
vera að spila 
aftur með Ragnari 
Ágústs. 

Hver er þín 
fyrirmynd í körfuboltanum? Pabbi minn er 
helsta fyrirmyndin mín. Hann kenndi mér mjög 
margt og ég lít mikið upp til hans. 

Það er sunnudagur og þú átt frí – hvernig 
er dagurinn hjá þér? Ég myndi keyra yfir til 
Akureyrar og slaka á með fjölskyldunni eða 
vinum. Líklegast kíkja í Skógarböðin.

6

Rækjan frá Dögun er framleidd
 úr hágæða hráefni úr Norður-Atlantshafi. 

Við leggjum áherslu á sjálfbærni veiðistofna 
og fullan rekjanleika vörunnar.Villt kaldsjávarrækja eins og hún gerist best

Dögunarrækja 
með hverjum sigri
Áfram Tindastóll!

Badmus mættur aftur í Síkið

LEIKJAPLAN
MEISTARAFLOKKUR KARLA

TÍMABILIÐ 2025–2026
LEIKIR
meistaraflokkur karla

  * Tímasetningar leikja gætu breyst 

6. OKT. KL. 19:15

9. OKT. KL. 19:15

17. OKT. KL. 19:00

23. OKT. KL. 19:15 

31. OKT. KL. 19:30 

7. NÓV. KL. 19:00

14. NÓV. KL. 19:00

20. NÓV. KL. 19:15

5. DES. KL. 19:15 

12. DES. KL. 19:30

18. DES. KL. 19:15

3. JAN. KL. 19:15

15. JAN. KL. 19:15 

22. JAN. KL. 19:15

26. JAN. KL. 19:15 

29. JAN. KL. 19:15 

12. FEB. KL. 19:15

19. FEB. KL. 19:15

6. MARS KL. 19:15

12. MARS KL. 19:15

19. MARS KL. 19:15

26. MARS KL. 19:15 

VALUR - TINDASTÓLL  

TINDASTÓLL - KEFLAVÍK

ÍR - TINDASTÓLL

NJARÐVÍK - TINDASTÓLL

TINDASTÓLL - STJARNAN

ÁRMANN - TINDASTÓLL

TINDASTÓLL - ÞÓR Þ. 

GRINDAVÍK - TINDASTÓLL 

TINDASTÓLL - ÍA

ÁLFTANES - TINDSTÓLL 

TINDASTÓLL - KR

TINDASTÓLL - VALUR

TINDASTÓLL - ÍR

TINDASTÓLL - NJARÐVÍK

KEFLAVÍK - TINDASTÓLL 

STJARNAN - TINDASTÓLL 

TINDASTÓLL - ÁRMANN 

ÞÓR Þ.  - TINDASTÓLL 

TINDASTÓLL - GRINDAVÍK

ÍA - TINDASTÓLL

TINDASTÓLL - ÁLFTANES

KR - TINDASTÓLL

85-87
101-81
67-113
98-90
96-95
77-110
96-82

Allir geta verið sammála um að þrátt fyrir 
að Stólastrákar hafi ekki komið heim með 
Íslandsmeistaratitilinn á síðasta tímabili þá áttu 
þeir glæsilegan vetur. Vikan eftir mikilvægasta 
leik tímabilsins er minnisstæð því hún var  
erfið fyrir alla ekki bara leikmenn heldur 
stuðningsmenn nær og fjær. Það áttu allir 
erfitt með að kyngja þeirri staðreynd að silfrið 
varð okkar og reglulega þurfti að minna fólk á 
að við getum og eigum að vera stolt af gengi 
liðsins því í fyrsta skipti í sögunni náðum við 
deildarmeistaratitlinum.  
   Þrátt fyrir gott gengi var ákveðið að skipta um 
þjálfara, Benedikt R. Guðmundsson flaug á brott 
og skemmtilegur karakter, sem engan grunaði 
að myndi taka við liðinu, var valinn Arnar 
Guðjónsson. Hann hefur náð að setja saman og 
stýra liðinu vel í byrjun tímabils með aðeins eitt 
tap í deildinni. Arnar fékk reyndar annað stórt 
verkefni og það var Evrópukeppnin þar sem liðið 
fær átta leiki ofan á bæði deildar- og bikarleiki 
liðsins. Það má því segja að hann fái aldeilis að 
vinna fyrir laununum sínum. 
  Ekki urðu miklar breytingar á liðinu frá því 
síðasta vetur enda frábær hópur á ferðinni. En 
stærsta og besta ákvörðun sem hægt var að 
gera var að bjóða Taiwo H. Badmus velkominn 
aftur. Er nokkuð viss um að aukningin á sölu 
árskorta hjá félaginu hafi verið tilkomin vegna 
komu hans aftur í Síkið. Þá kom einnig inn nýr 
erlendur leikmaður Ivan Gavrilovic sem hefur 
aldeilis náð að stimpla sig vel inn í hópinn og 
sömu sögu má segja af Júlíusi Orra Ágústssyni. 
Viðar Ágústsson ákvað svo að mæta aftur á 
parketið og gaman að sjá þá bræður saman á ný 
en einnig komu inn nokkrir ungir og efnilegir úr 
yngri flokkastarfinu en það eru þeir Hallur Atli, 
Víðir Elís og Sæþór Pétur.  

Þá er bara ekkert annað hægt en að henda sér í 
stúkuna og öskra áfram Tindastóll 

______ 

______

______ 

______

______ 

______

______ 

______

______

______

______ 

______

______ 

______

______ 

______

______ 

______

______ 

______

______ 

______

Verið velkomin í bakaríið!
AÐALGÖTU 5   |   550 SAUÐÁRKRÓKUR   |   & 455 5ooo

Við styðjum Tindastól

Toyota Akureyri

TOYOTA FÖRUM LENGRA

 3+4 ÁBYRGÐ ÁRA ÞJÓNUSTA  VEGAAÐSTOÐ

Toyota Akureyri
Baldursnesi 1
460 4300

Komdu og skoðaðu úrvalið hjá okkur

BETRI
NOTAÐIR BÍLAR

ARNAR GUÐJÓNSSON 
Þjálfari KARLALIÐS TINDASTÓLS

„Ég er landsbyggðarmaður“
Arnar Guðjónsson tók við af Benna Gumm sem þjálfari meistaraflokks karla hjá Tindastóli í sumar. 
Hann sér einnig um Körfuboltaakademíu Tindastóls og Fjölbrautaskóla Norðurlands vestra og 
aðstoðar við skipulag á þjálfun yngri flokka félagsins.
Arnar varð þjálfari Sindra á Höfn árið 2005 en gerðist svo aðstoðarþjálfari hjá FSU tveimur árum 
síðar. Hann fluttist til Danmerkur 2009 en þar varð hann fyrst aðstoðarþjálfari hjá Aabyhoj og síðar 
aðalþjálfari en var síðan ráðinn aðstoðarþjálfari Svendborg Rabbits 2013 þar sem Craig Pedersen 
þjálfaði. Þegar Craig hætti tók Arnar við starfi hans og skilaði Svendborg Rabbits í þriðja sæti dönsku 
deildarinnar vorið 2017. Vorið 2018 var hann síðan ráðinn þjálfari Stjörnunnar í Garðabæ og stjórnaði 
því ágæta liði þangað til vorið 2024. Þá hóf hann störf hjá KKÍ en er nú mættur í Mekka íslenska 
körfuboltans. Arnar er giftur Dröfn Hilmarsdóttur lækni og þau eiga þrjú börn; Iðunni 10 ára, Bjarka 

8 ára og Styrmi 4 ára. Hann er alinn upp í Borgarfirði og spilaði upp alla 
yngri flokka með Ungmennafélagi Reykdæla. Stóllinn lagði nokkrar 

spurningar fyrir kappann.

Spilaðir þú sjálfur körfubolta þegar þú varst yngri? Já, 
ég spilaði körfubolta, en var nú aldrei neitt sérstaklega 
merkilegur leikmaður. Þannig að toppurinn á þeim ferli er 
alls ekki merkilegur og í raun er ekkert sem kemur upp í 
hugann. 

Svakalega góð byrjunin hjá okkar mönnum í deildinni, 
ertu sáttur við leikmannahópinn? Ég er mjög ánægður 

með hópinn, finnst vera gott jafnvægi á leikstöðum 
og hann er mjög breiður, enda veitir ekki af því 

vegna þeirra verkefna sem við erum í. Finnst 
Skagfirðingar geta verið stoltir af þessum hóp 
þar sem margir drengir af norðurlandinu eru 
í stóru hlutverki.

Hvað var það sem gerði útslagið í ákvörðun 
þinni þegar Tindastóll óskaði eftir því að fá þig 
sem þjálfara liðsins, hvað heillar þig mest við 
körfuboltann á Króknum? Ákvörðunin var ekki 
beint auðveld þar sem við fjölskyldan þurftum 
að flytja búferlum en þegar við sáum fram á að 

leysa það púsluspil var þetta auðvelt. Ég hef alltaf 
verið hrifinn af samfélaginu hér og lengi langað að 

til að prófa að búa hérna. Ég er landsbyggðarmaður og því 
heillaði rosalega gott að komast aftur út á land. Varðandi  

körfuboltann þá er það auðvitað samheldnin, fólkið hér 

elskar liðið sitt og það fer ekki 
framhjá neinum.

Nú spáðu bæði fjölmiðlar og 
félögin Tindastól efsta sæti 
deildarinnar, finnur þú fyrir 
aukinni pressu með þessari 
spá? Nei nei, þessi spá setur 
enga auka pressu á okkur. Við 
ætlum að leggja okkur fram og 
reyna að gera hlutina saman. 
Þetta eru þeir þættir sem við 
höfum stjórn á, við ætlum 
að reyna að sleppa að hafa 
áhyggjur af hlutum sem við 
ráðum ekki yfir.

Var það krafa af þinni hálfu 
að skrá liðið til leiks í ENBL-
deildina eða var búið að 
ákveða það þegar þú tókst við 
liðinu? Nei, það var ekki krafa, 
þó svo að ég hafi talað því máli 
að við tækjum þátt. Mér finnst 
frábært að félagið okkar sé 
tilbúið í svona verkefni, þetta 
sýnir dug og þor.

Þjálfari verður innlyksa með 
lið sitt í miðri Evrópu í upphafi 
keppnistímabils og heimferð 
frestast um þrjá daga. Hvað 
er það fyrsta sem kemur upp 
í hugann á þjálfaranum? Bara 
líkt og ég sagði áðan, við ætlum 
að einblína á þá hluti sem við 
höfum stjórn á, við ráðum 
engu um hvenær einhverjar 
flugvélar fara í loftið. Við 
einfaldlega settum okkar fókus 
á að finna út úr hvar væri hægt 
að æfa og hafa aðstæður fyrir 
okkur eins góðar og hægt væri 
meðan við værum í Munich.

Hvernig gengur að aðlagast 
samfélaginu á Króknum? 
Það hefur gengið mjög vel, 
samfélagið hér er mjög opið og 
það hefur verið tekið virkilega 
vel á móti mér. Sama hvort það 
sé í sundlaugunum, skólanum 
eða niðri á bryggju þá er fólk 
opið og stórskemmtilegt.

Ef þú mættir velja einn 
leikmann úr NBA deildinni til 
að spila með Tindastól, hver 
yrði fyrir valinu og af hverju? 
Örugglega Jokic, væri ágætt 
ef hann gæti leyst Adomas af í 
nokkrar mínútur í leik.

Hvaða lið eru að fara að berjast 
um titilinn í Bónus-deildinni í 
vetur? Suðurnesjaliðin og liðin 
úr Garðabæ eru sterk sem og 
Valsmenn. Grunar að þetta séu 
sterkustu liðin.

Hver eru markmið Tindastóls 
í vetur? Að við séum að leggja 
okkur fram í öllum leikjum og 
öllum æfingum, spila á hárri 
ákefð og vera skemmtilegt lið að 
horfa á. Ef við gerum það er von 
um góð úrslit. 

Hvernig slakar þú á? Fer í 
laugina, mjög gott að fara og 
hlusta á fólk ræða daginn og 
veginn í pottinum. 

Er einhvertíma of mikið af 
körfubolta? Nei, í raun ekki. 
Lífið hjá manni snýst um íþróttir, 
ef ég þarf pásu frá körfunni, þá 
kíkir maður á aðrar íþróttir í smá 
stund.

Einhver skilaboð til stuðnings-
manna í lokin? Þetta er liðið 
ykkar, við munum gera allt sem 
í okkar valdi er til að gera ykkur 
stolt. Án ykkar er ekkert lið hér.

KARL ÁGÚST 
HANNIBALSSON´83
Aðstoðarþjálfari

ÍSAK ÓLI
TRAUSTASON ´95
Styrktarþjálfari

Pínu rosalega góðir.....             Áfram Tindastóll.....

892 4569 / 898 7122

k t a k @ k t a k e h f . i s

B o r g a r f l ö t  3
550 Sauðárkrókur

HSN Sauðárkróki: 432 4200
HSN Blönduósi: 432 4100

www.hsn.is

1 DEDRICK DEON 
BASILE ´94
Bakvörður  > 177 sm

11 DAVIS 
GEKS ´95
Bakvörður  > 192 sm

5 TAIWO HASSAN 
BADMUS ´93
Framherji  > 200 sm4 HALLUR ATLI 

HELGASON ´09
Bakvörður  > 185 sm

12 VIÐAR 
ÁGÚSTSSON ´96
Bakvörður  >188 sm8 VÍÐIR ELÍS 

ARNARSSON ´07
Bakvörður  > 191 sm

13 SÆÞÓR PÉTUR 
HJALTASON ´07
Framherji   > 192 sm

6 SIGTRYGGUR ARNAR 
BJÖRNSSON ´93
Bakvörður  > 180 sm

15 ADOMAS 
DRUNGILAS ´90
Miðherji   > 206 sm 21 JÚLÍUS ORRI 

ÁGÚSTSSON ´01
Bakvörður  > 194 sm

7 PÉTUR RÚNAR 
BIRGISSON ´96
Bakvörður  > 186 sm

23 IVAN 
GAVRILOVIC ´96
Framherji  > 205 sm 35 HANNES INGI 

MÁSSON ´96
Framherji  > 194 sm34 RAGNAR 

ÁGÚSTSSON ´01
Framherji  > 194 sm

Þú færð allt í jólapakkann hjá okkur! 

Verkfæri
- Allt fyrir viðgerðirnar - 

Hestavörur

Fatnaður

Allt fyrir gæludýrið

Við Norðurlandsveg - 560 VarmahlíðSími: 453 8888 - Opið virka daga kl. 9-17

Sendum 

um land

allt!

velaval.isalltaf opin!

ÁFRAM TINDASTÓLL! 

HANNES INGI 
MÁSSON ´96
Framherji  > 194 sm

ÁFRAM TINDASTÓLL! 

Öllum erlendu leikmönnunum skipt út

LEIKJAPLAN
MEISTARAFLOKKUR KVENNA

______ 

______

______ 

______

______ 

______

______ 

______

______

______

______ 

______

______ 

______

______ 

______

______ 

______

TÍMABILIÐ 2025–2026
LEIKIR
meistaraflokkur kvenna

99 - 85

95 - 92

92 - 70

78 - 75

71 - 74

82 - 68

88 - 96

30. SEPT. KL. 19:15  

8. OKT. KL. 19:15

15. OKT. KL. 19:15

22. OKT. KL. 19:15

29. OKT. KL. 19:15

1. NÓV. KL.19:15

4. NÓV. KL. 19:15

22. NÓV. KL. 19:15  

28. NÓV. KL. 19:15

2. DES. KL. 19:15

10. DES. KL. 18:15  

17. DES. KL. 19:15

6. JAN. KL. 19:15

13. JAN. KL. 19:15 

20. JAN. KL. 19:15 

27. JAN. KL. 19:15

11. FEB. KL. 19:15

17. FEB. KL. 19:15

HAUKAR - TINDASTÓLL

TINDASTÓLL - STJARNAN

NJARÐVÍK - TINDASTÓLL

VALUR - TINDASTÓLL

TINDASTÓLL - KR

GRINDAVÍK  - TINDASTÓLL

TINDASTÓLL - KEFLAVÍK

TINDASTÓLL - HAMAR/ÞÓR 

TINDASTÓLL - ÁRMANN

TINDSTÓLL – HAUKAR

STJARNAN – TINDASTÓLL

TINDASTÓLL - NJARÐVÍK

TINDASTÓLL - VALUR

KR - TINDASTÓLL

TINDASTÓLL - GRINDAVÍK 

KEFLAVÍK - TINDASTÓLL  

HAMAR/ÞÓR - TINDASTÓLL

ÁRMANN - TINDASTÓLL 

  * Tímasetningar leikja gætu breyst 

Kvennalið Tindastóls spilaði í fyrsta skipti 
á þessari öld í efstu deild á síðasta tímabili 
og stóð sig með ágætum, miða við ungt lið. 
Samkvæmt spám frá bæði fjölmiðlum og 
þjálfurum þá var Tindastóll settur í 8. sæti 
en eftir veturinn gerðu þær gott betur og 
enduðu í 6. sæti með átta sigra og tíu töp 
og voru í engri hættu á að falla niður í 1. 
deildina.  

Í ár hefur byrjunin á tímabilinu verið 
ágætis brekka en þær hafa, þegar þetta er 
skrifað, aðeins unnið einn leik og tapað sex. 
Reyndar hafa þær átt mjög góða leiki þrátt 
fyrir þessi töp en þau voru á móti sterkari 
liðum deildarinnar en við erum bjartsýn á 
að þær nái að taka fleiri sigra heim þegar 
líður á.  

Israel Martín hélt áfram sem þjálfari liðsins 
og okkar ungu og efnilegu stúlkur, sem 
voru á síðasta ári, skrifuðu undir samning 
fyrir tímabilið en það eru þær Brynja Líf, 
Emma Katrín, Inga Sólveig, Klara Sólveig 
og Rannveig Guðmunds. Það má svo ekki 
gleyma að nefna að Eva Rún Dags. ákvað 
að bruna aftur heim á Krókinn frá Selfossi 
til að vera með í vetur. Það voru hins 
vegar miklar breytingar gerðar á erlendu 
leikmönnunum eða það má segja að þeim 
hafi verið skipt alveg út. Í ár spila þær 
Oceane Kounkou, Madison Anne Sutton,  
Marta Hermida og Alejandra Quirante 
Martinez með liðinu.

Nú er bara að drífa sig í Síkið og hvetja 
stelpurnar áfram!

ISRAEL MARTIN 
þjálfari kvennaliðs Tindastóls

Kvennalið Tindastóls endaði óvænt með lið í efstu deild kvennaboltans síðasta 
vetur eftir að lið Fjölnis dró sig úr keppni hinna bestu. Það var því nokkuð stórt 
verkefni sem Israel Martín fékk í hendurnar sumarið 2024 að búa til lið í kringum 
reynslulítinn og ungan kjarna íslenskra leikmanna að mestu skipaðann heimastúlkum. 

Með fimm erlenda leikmenn í hópnum tókst að halda liðinu uppi og gott betur en það, 
liðið komst í úrslitakeppnina þar sem það spilaði við lið Íslandsmeistara 

Keflavíkur og lengra varð það ævintýri ekki. Nú er annað tímabil 
Tindastóls í Bónus deildinni hafið en nú mega liðin aðeins tefla 

fram fjórum erlendum leikmönnum og því ljóst að íslenski 
kjarninn þarf að stíga upp. Stóllinn spurði þjálfarann aðeins 
út í veturinn.

Hvernig leggst nýtt tímabil í þig og kvennalið Tindastóls í 
Bónus deildinni? Já, við erum mjög spennt fyrir þessu öðru 
tímabili okkar í efstu deildinni. Þetta er enn stærri áskorun 
fyrir okkur þar sem reglum varðandi útlendinga var breytt. 
Sko, það er auðvitað þannig að maður myndi óska þess að það 

væri framhald á því sem við vorum að gera á síðasta tímabili. 
Við hefðum þá haldið í einhverja máttarstólpa liðsins í lengri 
tíma og getað bætt við íslenskum leikmönnum í hópinn, sem 

væri mikilvægt fyrir okkur. En hvað um það; nýtt tímabil og 
nýtt verkefni. Við erum nánast að byrja frá núllpunkti á 

ný.

Hvernig sýnist þér Bónus deildin vera í vetur? 
Bónus deildin er mun sterkari nú en á síðasta 
tímabili. Mjög sterkir íslenskir leikmenn eru 
að koma inn í deildina auk þess sem nokkrir 
hátt skrifaðir erlendir leikmenn eru mættir til 

leiks. Hóparnir eru kannski fámennari en 
tvímælalaust sterkari en síðast.

Hvernig fannst þér takast til á 
síðasta tímabili, varstu ánægður með 
spilamennsku þíns liðs? Við vorum að 
gera mjög vel fram að jólum. Þá komu 
upp hlutir sem var mjög erfitt að eiga 
við og komu í veg fyrir að við næðum 

framförum. Þannig að í raun fór síðari 
hluti tímabilsins í það að ná nógu mörgum 

sigrum og mögulegt var til að halda sæti okkar í 
deildinni. Sem betur fer tryggðum við okkur sæti 

Bónus deildin er mun sterkari í ár

ISRAEL MARTIN 
þjálfari kvennaliðs Tindastóls í úrslitakeppninni þannig að ég 

myndi segja að allt í allt hafi 
þetta verið góður árangur fyrir 
okkur.

Hvaða áherslur varstu með 
fyrir tímabilið? Númer eitt var 
að finna réttu leikmennina sem 
eiga að leiða liðið og þeir þurfa 
að geta spilað með íslenska 
kjarnanum okkar. Það er algjört 
lykilatriði fyrir okkur. Þær þurfa 
ekki bara að vera frábærir 
leikmenn heldur einnig með 
rétta skapið og karakterinn. 
Og ég held að okkur hafi tekist 
það. Við erum hæstánægð með 
stúlkurnar sem við fengum til 
liðs við hópinn. 

Tveir leikmanna liðsins, Marta 
og Maddie, eru frábærir en 
ólíkir leikmenn en báðar 
mjög afgerandi í leik liðsins. 
Getur það verið erfitt fyrir 
aðra leikmenn að finna sitt 
hlutverk þegar þannig háttar? 
Mér finnst algjör lúxus að hafa 
leikmenn á borð við Mörtu 
og Maddie í liðinu okkar. Þær 
eru að gera mjög góða hluti 
fyrir okkur. Nú er það okkar 
að vinna að því að koma eins 
mörgum leikmönnum okkar og 
mögulegt er inn í leik liðsins á 
báðum endum vallarins.

Íslenski kjarninn hefur ekki 
skilað stórum tölum í fyrstu 
leikjum tímabilsins, hefurðu 
áhyggjur af því? Við erum með 
unga leikmenn í liðinu okkar og 
flestir þeirra hafa litla reynslu 
af því að spila í efstu deild. En 
við erum með góðan hóp til að 
vinna með. Þær eru alltaf að 

bæta sig og leggja mikið á sig 
á hverri æfingu en þurfa að 
finna örlítið meira jafnvægi í 
leik sínum.

Hvert er markmið Tindastóls 
liðsins fyrir þetta tímabili? Eins 
og ég hef áður sagt þá er þetta 
langtíma verkefni. Reglunum 
var breytt en við verðum að 
horfa fram á veginn og vinna að 
því að ná jafnvægi í verkefninu 
okkar sem er að spila í efstu 
deild.

Þú fórst til Kína í sumar, 
hvað varstu að gera? Ég var 
á ferðalagi með liði frá Spáni 
en við ferðuðumst um Kína og 
tókum þátt í sýningarmótum 
ásamt liðum frá Kanada, 
Bandaríkjunum og Kína.

Getum við eitthvað lært af 
Kínverjum? Já, við getum alltaf 
bætt við okkur þekkingu frá 
öðrum körfuboltasamfélögum. 
Í mínu tilfelli fannst mér mjög 
lærdómsríkt að sjá hvernig 
Kínverjar skipuleggja mótin 
og hvernig þeir markaðssetja 
körfuna. Körfuboltinn er hins 
vegar allt öðruvísi en við eigum 
að venjast. Leikskipulagið er 
ekki fastmótað og liðin skjóta 
mjög mikið utan þriggja stiga 
línunnar.

Einhver skilaboð til 
stuðningsmanna? Mig langar 
til að hvetja stuðningsmenn 
okkar til að mæta í Síkið og 
horfa á liðið sitt. Saman erum 
við sterkari og við þurfum á 
ykkur að halda til að styðja 
liðið. 

HLYNUR FREYR
EINARSSON ´97
Aðstoðarþjálfari

KARL ÁGÚST 
HANNIBALSSON´83
Styrktarþjálfari

3 OCEANE 
KOUNKOU ´98
Framherji  > 178 sm

15 INGA SÓLVEIG 
SIGURÐARDÓTTIR ´03
Framherji  > 180 sm

7 BRYNJA LÍF 
JÚLÍUSDÓTTIR ´07
Framherji  > 182 sm6 KLARA SÓLVEIG 

BJÖRGVINSDÓTTIR ´06
Bakvörður  > 165 sm

16 EMMA KATRÍN 
HELGADÓTTIR ´08
Bakvörður  > 173 sm13 MADISON ANNE 

SUTTON ´98
Miðherji  > 181 sm

BRYNJA LÍF 
JÚLÍUSDÓTTIR ´07
Framherji  > 182 sm

20 MARTA 
HERMIDA ´97
Bakvörður  > 173 sm

EMMA KATRÍN 
HELGADÓTTIR ´08
Bakvörður  > 173 sm

11 EVA RÚN 
DAGSDÓTTIR ´03
Bakvörður  > 165 sm

33 ALEJANDRA QUIRANTE 
MARTINEZ ´92
Bakvörður  > 168 sm

12 RANNVEIG 
GUÐMUNDSDÓTTIR ´05
Miðherji   > 190 sm

EFTIR
ÆFINGU

ÞESSI MEÐ GRÆNA TAPPANUM

Markmiðið mitt er að 
leggja mig alltaf 100% fram
„Ég heiti Brynja Líf, ég er uppalin á Egilsstöðum en flutti á Sauðárkrók á fyrsta 
ári í framhaldsskóla og þetta er þá þriðja tímabilið mitt hér. Mamma mín er 
Kristín Rut Eyjólfsdóttir og pabbi minn er Júlíus Brynjarsson. Ég á tvö 
yngri systkini, þau Eyjólf Mar, 15 ára, og Viktoríu Leu, fimm ára.“ 

Er mikill áhugi fyrir körfubolta í fjölskyldunni þinni? Já, það er mjög 
mikill áhugi, mamma æfði og spilaði körfubolta þegar hún var yngri. 
Hún spilaði með strákum á Egilsstöðum og tók svo þátt í einu 
landsliðs verkefni með yngri flokkunum. Pabbi var alltaf bara 
í fótboltanum en hann fylgist með öllu í körfunni núna og 
er orðinn sérfræðingur í öllu tengdu henni. Eyjólfur bróðir 
minn er svo líka á fullu í körfunni og er ótrúlega efnilegur, 
Viktoría litla systir mín sleppur svo mjög ólíklega, hún er 
verk í vinnslu hjá mömmu hahaha… 

Hvenær byrjaðir þú að æfa körfubolta? Ég hef æft 
körfubolta síðan ég man eftir mér, mamma byrjaði að þjálfa 
mig við fæðingu liggur við. Það var ekkert annað sem kom 
til greina;) 

Áttu einhverja skemmtilega minningu síðan í yngri 
flokkunum? Já, ég á margar dýrmætustu minningarnar 
mínar úr yngri flokkum, ég spilaði með strákum í Hetti frá 
því að ég var 13 ára minnir mig. Það var alltaf ævintýri með 
þeim enda voru flestir þeirra bestu vinir mínir og eru ennþá í 
dag. Ég var svo valin í yngri landsliðin sem var ótrúlega gaman 
og sérstaklega að fá að spila af einhverri alvöru með stelpum 
í fyrsta skiptið sem eru margar mínar nánustu vinkonur í dag. 

Hvernig hefur verið að vera í FNV? Það hefur verið mjög fínt, 
það var tekið ótrúlega vel á móti mér frá fyrsta degi og ég er 
yfir allt mjög ánægð með skólagönguna mína. Ég get samt 
lofað því að það verður mikill fögnuður þegar ég útskrifast, 
bæði hjá mér og örugglega starfsfólkinu líka!

Hvernig finnst þér tímabilið byrja hjá liði Tindastóls? Ég 
er mjög ánægð með byrjunina hjá okkur, við erum með 

BRYNJA LÍF  JÚLÍUSDÓTTIR
Framherji í KVENNALIÐI TINDASTÓLS

grunnan en mjög flottan hóp. Við æfum vel og 
mikið og þótt við séum bara með einn sigur 
ennþá þá erum við búnar að eiga flotta leiki og 
með tímanum þá smellur þetta meira og meira 
saman. Ég hef engar áhyggjur af því! 

Hver er aðalmunurinn á liðinu í ár miðað við 
í fyrra? Körfuboltalega finnst mér vera miklu 
meira tempó í öllu sem við gerum, svo er hinn 
parturinn bara að það er jákvæðni og alvöru 
liðsheild hjá okkur sem vantaði klárlega í fyrra. 

Hvernig er stemningin í hópnum? Stemningin 
er ótrúlega góð, við erum allar góðar vinkonur 
og náum vel saman innan og utan vallar. Ég hef 
ekki áður fundið jafn gott andrúmsloft í liðinu, 
sem er mjög jákvætt. 

Ef þú mættir velja einn liðsfélaga í hópinn, sem 
hefur ekki spilað með Tindastól áður, hver yrði 
fyrir valinu og hvers vegna? Ég myndi taka 
Kolbrúnu Maríu sem spilar núna í Þýskalandi 
en var síðustu tímabil í Stjörnunni. Ég tæki hana 
augljóslega vegna þess að hún er ein besta 
vinkona mín og svo er hún auðvitað sturlað góð 
í körfu. 

Hvað var sætasti sigurinn með liði Tindastóls? 
Það var sigurinn á móti Grindavík í framlengingu 
núna á síðasta tímabili þegar við tryggðum okkur 
sæti í úrslitakeppninni – það var extra sætt. 

Nú er sami kjarninn af íslenskum leikmönnum 
og þú hefur áður spilað með en nýir erlendir 
leikmenn; hvernig líst þér á nýju stúlkurnar? 
Við hefðum ekki getað verið heppnari með 
erlenda leikmenn, þær eru allar frábærar 
persónur, jákvæðar, fyndnar og svo drullugóðar 
í körfubolta. Þær eru líka með mikið keppnisskap 
og draga orkuna og hraðann upp sem ég er mjög 
sátt með. Það finnst líka hvað þær vilja mikið ná 
því besta út úr okkur heimastelpunum og vita 
hvað í okkur býr sem er mikill kostur. 

Hvaða liði var skemmtilegast að spila gegn á 
síðasta tímabili? Það var ekkert lið skemmtilegra 
en annað, ef við unnum leikinn þá var gaman, 
annars ekki. 

Hver eru þín persónulegu markmið fyrir 
tímabilið? Markmiðið mitt er að leggja mig 
alltaf 100% fram, bæði á æfingum og í leikjum, 
þá finnur maður bætingu. Svo er það vörn og 
fráköst sem ég vil einbeita mér helst að, því að 
sóknin kemur út frá góðri vörn.

Með hvaða leikmanni hefur þér þótt 
skemmtilegast að spila? Það er búið að vera 
mjög gaman að spila með þeim öllum en núna 
nýlega kannski Mörtu. Hún er ótrúlega fljót, 
með gott skot og drive, frábær í vörn og að stela 
sendingum og sér völlinn mjög vel. Ég er að 
læra mikið af henni eins og auðvitað þeim öllum. 

Það er sunnudagur og þú átt frí – hvernig er 
dagurinn hjá þér? Drauma sunnudagur væri að 
sofa út eins lengi og ég mögulega gæti. Ég myndi 
svo fá mér hafragraut með kotasælu, frosnum 
bláberjum og hnetusmjöri og auðvitað ískaldan 
Nocco. Eftir það myndi ég heyra í stelpunum 
um að koma í sund með mér og þær myndu 
örugglega ekki komast eins og áður. Ég myndi 
svo kannski hendast í bakaríið, eftir það væri 
ég bara að slaka á restina af deginum hringja í 
fjölskylduna, fá mér góðan kvöldmat og horfa á 
eitthvað skemmtilegt á Netflix.

Hver er þín fyrirmynd í körfuboltanum? Mér 
fannst Dennis Rodman alltaf eitthvað mjög 
spennandi frá því að ég man eftir mér; hárið, 
fatastíllinn og persónuleikinn innan og utan 
vallar. Ekki beint fyrirmynd þannig að ég gef 
mömmu og pabba titilinn fyrir fyrirmyndirnar 
mínar í öllu, þau eru best í heimi. 

Við tökum það alltaf 
með trukki...

...og skorum á Tindastól 
að gera það sama!

vorumidlun.is

SkagafjörðurSkagafjörður
Skagafjörður

ÁFRAM 
T INDASTÓLL

Nokkuð öruggir í úrslitakeppnina

EUROPEAN NORTH BASKETBALL LEAGUE 
MEISTARAFLOKKUR KARLA

Þann 16. júlí kom tilkynning frá 
Körfuknattleiksdeild Tindastóls um að félagið 
hefði skráð karlalið Tindastóls til leiks í 
European North Basketball League (ENBL) fyrir 
komandi vetur. Í deildinni eru 27 lið skráð til 
leiks sem er skipt upp í riðla og fær hvert lið 
átta leiki, fjóra heimaleiki og fjóra útileiki, sem 
eru spilaðir á tímabilinu frá október til febrúar. 
Eftir það er spiluð úrslitakeppnin. Samkvæmt 
fróðum mönnum er nokkuð öruggt að þau lið 
sem ná að sigra þrjá leiki af átta komist áfram 
í úrslit og eins og staðan er í dag þá er nokkuð 
öruggt að Tindastóll er komið áfram því nú 
hefur liðið unnið þrjá leiki og tapað einum.

Fyrsti leikurinn var á móti Bratislava í Slóvakíu 
þann 1. október og sagði Arnar eftir leikinn 
„Það sem skóp þennan sigur var aðallega það 
að allir leikmenn komu með eitthvað að borðinu 
sem og mér fannst við standa okkur vel í 
frákastabaráttunni.“ Hann og lærisveinar hans 
í Tindastól gerðu sér lítið fyrir og lögðu sterkt 

lið Bratislava af feykilegu öryggi og endaði 
leikurinn þannig að Slovan Bratislava gerði 
56 stig en Tindastólsmenn skiluð 80 stigum á 
töfluna.  

Annar leikurinn var 14. október en það var
einnig fyrsti heimaleikur Tindastólsmanna og
mætti lið Gimle frá Bergen á Krókinn. Það kom á 
daginn að talsverður getumunur var á liðunum 
og vann Tindastóll einn glæstasta sigur í sögu 

Lið Tindastóls á fjölum Gopass Arena í Bratislava fyrir fyrsta leikinn í Slóvakíu. MYND: RÚNAR BIRGIR

TÍMABILIÐ 2025–2026
LEIKIR Í ENBL
meistaraflokkur karla

56 - 80
125 - 88
95 - 68

100 - 96

1. OKTÓBER KL. 18:00  

14. OKTÓBER KL. 19:15

20. OKTÓBER KL. 18:00

11. NÓVEMBER KL. 19:15

9. DESEMBER KL. 19:30

6. JANÚAR KL.19:00

20. JANÚAR KL. 19:15

10. FEBRÚAR KL. 19:15  

SLOVAN BRATISLAVA, SLÓVANÍU - TINDASTÓLL

TINDASTÓLL - GIMLE, NOREGI

BK OPAVA, TÉKKLANDI - TINDASTÓLL

TINDASTÓLL - MANCHESTER BASKETBALL, BRETLANDI

KEILA, EISTLANDI - TINDASTÓLL

PRISHTINA, KOSOVO - TINDASTÓLL

TINDASTÓLL  - DINAMO ZAGREB, KRÓATÍA

TINDASTÓLL  - BRUSSEL BASKETBALL, BELGÍA

Nokkuð öruggir í úrslitakeppnina

EUROPEAN NORTH BASKETBALL LEAGUE 
MEISTARAFLOKKUR KARLA klúbbsins þegar Norðmennirnir fengu á baukinn 

en lokatölur voru 125-88. „Það var margt 
jákvætt í okkar leik en eins og alltaf margt sem 
má betur fara,“ sagði Arnar þjálfari Guðjónsson 
eftir leikinn.

Í þriðja leiknum voru Tindastólsmenn keyrðir 
niður í jörðina þegar þeir heimsóttu Opava í 
Tékklandi þann 20. október. Leikið var í Opava-
höllinni og voru heimamenn yfir frá fyrstu körfu 
til hinnar síðustu og unnu sterkan sigur, 95-68. 
En þá er ekkert annað í stöðunni en að standa 
á fætur aftur, dusta af sér rykið og áfram gakk. 
Orðið á götunni var að ansi þétt leikjadagskrá 
og ferðaþreyta hafi setið í Stólastrákum fyrir 
leikinn.

Fjórði leikurinn var svo spilaður í Síkinu á hinum 
fræga Singles day á móti Manchester, Bretlandi, 
en það var ekki að sjá á mætingunni að fólk hafi 
setið heima að panta jólagjafir heldur var það 
mætt til að styðja við sína menn því margmenni 
var í húsinu. Það var því mikið stuð og stemning 
og spennustigið mikið því leikurinn var jafn 
frá byrjun til enda, lokatölur leiksins 100 – 96

fyrir Tindastól. Feykir hafði samband við Arnar 
þjálfara og spurði hvað hann var ánægðastur 
með í leik Tindastóls. „Ég var sérstaklega 
ánægður með orkuna í húsinu. Áhorfendur voru 
alveg stórkostlegir. Mér fannst leikmenn mjög 
klókir að finna nýjar lausnir sóknarlega, þar sem 
Manchester gerði mjög vel að klippa á hluti sem 
við höfum gert vel í vetur. Strákarnir voru hins 
vegar fljótir að sjá nýjar opnanir sem buðust við 
það.“

Vonandi heldur sigurganga okkar manna áfram. 
ÁFRAM TINDASTÓLL!

Alvöru
afgreiðsla!

Mættu því óvænta

Algeng tjón má oftast afgreiða á skjótan hátt. Í sumum tilvikum líða 
jafnvel aðeins nokkrar mínútur frá því að tjón er tilkynnt þar til bætur 
fást greiddar. Tjón á heyrnartólum, símum og gleraugum eru dæmi 
um slík tilfelli – enda hlutir sem óþægilegt er að vera án í lengri tíma.

Alvöru
afgreiðsla!

Mættu því óvænta

Algeng tjón má oftast afgreiða á skjótan hátt. Í sumum tilvikum líða 
jafnvel aðeins nokkrar mínútur frá því að tjón er tilkynnt þar til bætur 
fást greiddar. Tjón á heyrnartólum, símum og gleraugum eru dæmi 
um slík tilfelli – enda hlutir sem óþægilegt er að vera án í lengri tíma.

Mikil spenna á Króksamóti Tindastóls 
Króksamót Tindastóls var haldið í Síkinu laugardaginn 25. október og var þetta í 14 skiptið sem 
mótið var haldið. Þarna voru margir krakkar að taka þátt á sínu fyrsta körfuboltamóti og mikil 
spenna í loftinu. Spilaðir voru hátt í 60 leikir frá kl. 10-17 en alls tóku um120 krakkar þátt. Mótið 
var ætlað bæði stelpum og strákum úr 1. bekk upp í 5. bekk og komu keppendur frá Þór Akureyri, 
Samherja Eyjarfjarðasveit, Kormáki á Hvammstanga, Hetti á Egilsstöðum, Val í Fjarðarbyggð og 
að sjálfsögðu frá Tindastól. Á þessu móti er áherslan lögð á leikgleði og engin stig talin en allir 
krakkarnir fengu  þátttökuverðlaun sem að þessu sinni var bolur frá Fisk Seafood og ávaxtablanda 
frá Kaupfélagi Skagfirðinga.  

Hér eru svo nokkrar myndir sem foreldrar sendu af krökkunum sínum til birtingar.  

KRÓKSAMÓT Í SÍKINU
1. bekkur - 5. bekkur



Áfram Tindastóll!Áfram Tindastóll!
Við hvetjum Við hvetjum 

Tindastól til sigursTindastól til sigurs


